
ХУЛОСАИ ниҳоии

Шурои диссертатсионии 6О.КОА-079
назди Институти фалсафа, сиёсатшиносӣ ва ҳуқуқи ба номи

А. Баҳоваддинови Академияи миллии илмҳои Ҷумҳурии Тоҷикистон 
аз рӯйи диссертатсия барои дарёфти дараҷаи илмии номзади илм

Парвандаи аттестатсионии №___
Қарори Шурои диссертатсионӣ аз 13.12.2025, № 3?

Дар бораи сазовор донистани Расулзод Лоиқ Холиқ шаҳрванди 
Ҷумҳурии Тоҷикистон ба дараҷаи илмии номзади илмҳои сиёсӣ.

Диссертатсияи Расулзод Лоиқ Холиқ дар мавзуи «Ҳукумати 
электронӣ ва дурнамои рушди он дар шароити Ҷумҳурии Тоҷикистон» 
барои дарёфти дараҷаи илмии номзади илмҳои сиёсӣ аз рӯйи ихтисоси 
23.00.02 - Ниҳодҳо, равандҳо ва технологияҳои сиёсӣ ба ҳимоя дар 
ҷаласаи Шурои диссертатсионии 6О.КОА-079 назди Институти фалсафа, 
сиёсатшиносӣ ва ҳуқуқи ба номи А. Баҳоваддинови Академияи миллии 
илмҳои Тоҷикистон 20-уми сентябри соли 2025 (Протоколи № 25) қабул 
гардидааст (734025, шаҳри Душанбе, хиёбони Рӯдакӣ, 33; фармоиши 
Комиссияи олии аттестатсионии назди Президенти Ҷумҳурии 
Тоҷикистон аз 1 октябри соли 2024, №364 ш/д).

Довталаби дараҷаи илмӣ Расулзод Лоиқ Холиқ 12 феврали соли 1990 
таваллуд шудааст.

Соли 2013 Донишгоҳи миллии Тоҷикистонро аз рӯйи ихтисоси 
сиёсатшиносӣ хатм намудааст.

Дар давоми солҳои 2014-2022 ба ҳайси муаллими кафедраи фанҳои 
ҷамъиятии факултети №2 Академияи ВКД Ҷумҳурии Тоҷикистон 
фаъолият кардааст.

Аз моҳи апрели соли 2022 то ба имрӯз дар вазифаи ходими калони 
илмии шуъбаи ташкилӣ-илмӣ ва табъу нашри Академияи мазкур кор 
мекунад.

Расулзод Лоиқ Холиқ зинаи унвонҷӯиро солҳои 2019-2024 дар 
кафедраи сиёсатшиносии Донишгоҳи давлатии омӯзгории Тоҷикистон 
ба номи Садриддин Айнӣ гузаронидааст.

Роҳбари илмӣ: Самиев Бобо Ҷураевич - доктори илмҳои фалсафа, 
профессор

Муқарризони расмӣ:
1. Ҳайдарзода Рустам Ҷӯра - доктори илмҳои фалсафа, директори 

Институти омӯзиши масъалаҳои давлатҳои Осиё ва Аврупои АМИТ;



2. Саидзода Шӯҳрат Шукур - номзади илмҳои сиёсӣ, дотсент, декани 
факултети сиёсатшиносӣ ва муносибатҳои байналхалқии Донишгоҳи 
давлатии ҳуқуқ, бизнес ва сиёсати Тоҷикистон

Муассисаи пешбар - Донишгоҳи миллии Тоҷикистон дар тақризи 
мусбати худ, ки аз ҷониби мудири кафедраи сиёсатшиносӣ, доктори 
илмҳои сиёсӣ, дотсент Н.Г. Муродова, эксперт (омодасози лоиҳаи 
тақриз) номзади илмҳои сиёсӣ У.У. Исаев ва котиби маҷлис, муаллими 
калон Умаров А.А. имзо гардидааст, қайд менамоянд, ки диссертатсияи 
Расулзод Лоиқ Холиқ дар мавзуи «Хукумати электронӣ ва дурнамои 
рушди он дар шароити Ҷумҳурии Тоҷикистон», таҳқиқоти мукаммал, 
дорои сохтори ягона, кори мустақилона анҷомёфта ва дорои навгонии 
илмӣ мебошад. Диссертатсияи Л.Х. Расулзод аз рӯйи мазмуну 
мундариҷаи худ ба талаботи бандҳои 32-33- и Тартиби додани дараҷаҳои 
илмӣ, ки бо қарори Ҳукумати Ҷумҳурии Тоҷикистон аз 30.06.2021, № 267 
(бо тағйиру иловаҳо ба қарори Ҳукумати Ҷумҳурии Тоҷикистон аз 
26.06.2023, № 295) тасдиқ шудааст, ҷавобгӯ мебошад ва муаллифи он 
сазовори дарёфти дараҷаи илмии номзади илмҳои сиёсӣ аз рӯйи 
ихтисоси 23.00.02 - Ниҳодҳо, равандҳо ва технологияҳои сиёсӣ аст.

Расулзод Лоиқ Холиқ оид ба мавзуи диссертатсия 13 мақолаи илмӣ, 
аз ҷумла 8 мақола дар маҷаллаҳои илмии тақризшавандаи Комиссияи 
олии аттестатсионии назди Президенти Ҷумҳурии Тоҷикистон чоп 
намудааст. Инчунин, оид ба масъалаҳои мавзуи диссертатсионӣ дар 
конференсияи зиёди ҷумҳуриявӣ ва байналмилалӣ баромад намудааст, ки 
маводҳои онҳо чоп гардидаанд. Натиҷаҳои асосии диссертатсия ва 
хулосаҳои таҳқиқот дар мақолаҳои илмии муаллиф инъикос ёфтаанд:

I. Мақолаҳои илмие, ки дар маҷаллаҳои тақризшавандаи 
тавсиянамудаи Комиссияи олии аттестатсионии назди Президенти 

Ҷумҳурии Тоҷикистон чоп шудаанд:
[1-М] Расулзод, Л.Х. Хусусиятҳои «ҳукумати электронӣ» дар ҷомеаи 

иттилоотӣ [Матн] / Л.Х.Расулзод II Паёми Донишгохи миллии 
Тоҷикистон. Бахши илмҳои иҷтимои - иқтисоди ва ҷамъияти. - Душанбе, 
2022. №3.-С. 299-308.

[2-М] Расулзод, Л.Х. Махсусиятҳои ҳукумати электронӣ дар 
таҷрибаи давлатҳои Осиёи Марказӣ [Матн] / Л.Х.Расулзод II Паёми 
Донишгохи миллии Тоҷикистон. Бахши илмҳои иҷтимоӣ - иқтисодӣ ва 
ҷамъиятӣ. - Душанбе, 2022. №10. - С. 290-295.

[3-М] Расулзод, Л.Х Нақши технологияҳои иттилоотию иртиботӣ 
дар таъмини самаранокии идораи давлатӣ [Матн] / Л.Х.Расулзод II 



Паёми Донишгоҳи миллии Тоҷикистон. Бахши илмҳои иҷтимоӣ - 
иқтисодӣ ва ҷамъиятӣ. - Душанбе, 2023. №5. - С. 308-314.

[4—М] Расулзод, Л.Х Нақш ва ҷойгоҳи технологияи иттилоотию 
коммуникатсионии муосир дар ташаккули ҳукумати электронӣ [Матн] / 
Л.Х.Расулзод/7 Тоҷикистон ва ҷаҳони имрӯз. - Душанбе, 2023. №3 (83). - 
С. 76-85.

[5-М] Каримов, Ш.Т., Расулзод, Л.Х. Консепсияи ташаккули 
ҳукумати электронӣ дар Ҷумҳурии Тоҷикистон: раванди татбиқ ва 
дурнамои он [Матн] / Ш. Т. Каримов, Л.Х. Расулзод II Паёми Донишгоҳи 
миллии Тоҷикистон, бахши илмҳои иҷтимоӣ-иқтисодӣ ва ҷамъиятӣ. - 
Душанбе, 2024. №7. - С. 275-283.

[6-М] Расулзод, Л.Х., Ташрифзода Ф.Қ. Таъмини амнияти 
иттилоотии Ҷумҳурии Тоҷикистон дар шароити тахдидҳои навини олам / 
Л.Х. Расулзод., Ф.Қ. Ташрифзода // Ахбори Институти фалсафа, 
сиёсатшиносӣ ва ҳуқуқи ба номи А. Баҳоваддинови Академияи миллии 
илмҳои Тоҷикистон. - Душанбе, 2024. №4. - С.287-291.

[7-М] Самиев Б.Ҷ., Расулзод, Л.Х. Хусусиятҳои ташаккул ва 
инкишоф ҳукумати электронӣ дар Ҷумҳурии Тоҷикистон / Б.Ҷ. Самиев, 
Л.Х. Расулзод II Паёми Донишгоҳи омӯзгорӣ (бахши илмҳои фалсафа, 
ҳуқуқ ва сиёсатшиносӣ). - Душанбе, 2025. №2(18). - С.227-233.

[8-М] Расулзод, Л.Х., Ташрифзода Ф.Қ. Ҷангҳои иттилотӣ дар 
меҳвари сиёсати абарқудратҳо / Л.Х. Расулзод., Ф.Қ. Ташрифзода // 
Ахбори Институти фалсафа, сиёсатшиносӣ ва ҳуқуқи ба номи А. 
Баҳоваддинови Академияи миллии илмҳои Тоҷикистон. - Душанбе, 
2025. №3.-С.199-204.

П.Маърузаҳои илмӣ дар конференсияҳои 
ҷумҳуриявию байналмилалӣ

[9-М] Расулзод, Л.Х. Махсусияти технологияҳои иттилоотию 
иртиботӣ дар модернкунонии идораи давлатӣ / Л.Х. РасулзодII Маҷмуаи 
маводи II -юмин конференсияи илмӣ-амалии байналмилали дар мавзуи 
«Илми ҳуқуқшиносӣ ва амалияи он» бахшида ба Рӯзи илми тоҷик (ш. 
Душанбе, 29 апрели с. 2023) // Зери таҳрири д.и.ҳ., дотсент Ф.Р. 
Шарифзода. - Душанбе: Матбааи ВКД Ҷумҳурии Тоҷикистон, 2023. - С. 
271-276;

[10-М] Расулзод, Л.Х. Истифодаи технологияи иттилоотию 
коммуникатсионӣ заминаи муҳими ташаккули ҳукумати электронӣ / Л.Х. 
Расулзод II Маҷмуаи маводи Ш-юмин конференсияи илмӣ-амалии 
байналмилалӣ дар мавзуи «Илми ҳуқуқшиносӣ ва амалияи он» бахшида 



ба Рӯзи илми тоҷик ва эълон гардидани «Соли маърифати ҳуқуқӣ» (ш. 
Душанбе, 19 апрели с. 2024) // зери таҳрири н.и.ҳ., А.П. Насуриён. - 
Душанбе: Матбааи ВКД Ҷумҳурии Тоҷикистон, 2024. - С. 419-424;

[11-М] Расулзод, Л.Х. Заминаҳои меъёрии ҳуқуқии татбиқи ҳукумати 
электронӣ дар Ҷумҳурии Тоҷикистон / Л.Х. Расулзод // Маҷмуаи маводи 
1У-ЮМИН конференсияи илмӣ-амалии байналмилалӣ дар мавзуи «Илми 
ҳуқуқшиносӣ ва амалияи он» бахшида ба Рӯзи илми тоҷик (ш. Душанбе, 
18 апрели с. 2025) // зери таҳрири н.и.ҳ., А.П. Насуриён. - Душанбе: 
Матбааи ВКД Ҷумҳурии Тоҷикистон, 2025. - С.420-423;

[12-М] Самиев Б.Ҷ., Расулзод, Л.Х., Одиназода С.Р. Ҳукумати 
электронӣ ҳамчун зинаи нави идоракунии давлатӣ / Б.Ҷ. Самиев, Л.Х. 
Расулзод., С.Р. Одиназода // Паёми Академияи ВКД Ҷумҳурии 
Тоҷикистон. - Душанбе: Нашриёти РТМТ ва Н-и ВКД ҶТ, 2025. - С. 25- 
32.

[13-М] Расулзод Л.Х. Технологияи иттилоотию коммуникатсионӣ- 
заминаи бунёдии ҳукумати электронӣ / Л.Х. Расулзод II Нақш ва мақоми 
технологияҳои рақамӣ дар иттилоотикунонии ҳаёти ҷомеа (маводи 
конференсияи ҷумҳуриявии илмӣ-амалӣ). - Хуҷанд, 2025. С. 130-134.

Ба автореферати диссертатсия тақризҳои муҳаққиқони зерин ворид 
шудаанд:

Расулзода Р. - номзади илмҳои сиёсӣ, муаллими калони кафедраи 
сиёсатшиносӣ ва робита бо ҷомеаи Академияи идоракунии давлатии 
назди Президенти Ҷумҳурии Тоҷикистон. Тақриз мусбат аст ва чунин 
эрод дорад:

1. Дар матни автореферат ва диссертатсия баъзан хатоҳои техникӣ 
ва имлоӣ ба назар мерасад, ки бо каме таваҷҷуҳи бештар қобили ислоҳ 
мебошанд.

Ҷураев Р.З. - номзади илмҳои фалсафа, дотсенти кафедраи фалсафа 
ва сиёсатшиносии Донишгоҳи славянии Россия-Тоҷикистон. Тақриз 
мусбат аст ва чунин эрод дорад:

БУнвонҷӯ дар ҷараёни таҳқиқи худ бештар ба масъалаи рушди 
ҳукумати электронӣ таваҷҷуҳ зоҳир намуда, масъалаи таъмини амнияти 
иттилоотиро сарфи назар намудааст.



Асомадинов М.А. - мудири кафедраи фалсафа ва сиёсатшиносии 
Донишгоҳи аграрии Тоҷикистон ба номи Шириншоҳ Шотемур, номзади 
илмҳои сиёсӣ, дотсент. Тақриз мусбат аст ва чунин эрод дорад:

1. Хуб мешуд доир ба нақши зеҳни сунъӣ дар ташаккули ҳукумати 
электронӣ баробари ҷанбаҳои мусбати истифодаи воситаҳои 
коммуникатсионӣ ҷанбаҳои манфии он низ зиёдтар баррасӣ мегардид.

Муқарризон ва муассисаи пешбар бо назардошти муқаррароти 
бандҳои 67-70 ва 74-и Тартиби додани дараҷаҳои илмӣ, ки бо Қарори 
Ҳукумати Ҷумҳурии Тоҷикистон аз 30-юми июни соли 2021, таҳти №267 
ва Қарори Ҳукумати Ҷумҳурии Тоҷикистон аз 26-уми июни соли 2023, 
таҳти №295 тасдиқ шудааст, интихоб ва таъин гардидаанд. Интихоби 
муқарризон ва муассисаи пешбар бо он асоснок карда мешавад, ки онҳо 
дар мавзуи таҳқиқшуда, аз ҷумла дар бораи нақши шаҳрвандон дар ҳаёти 
сиёсии ҷомеа, дурнамои инкишофи сиёсӣ ё раванди “демократикунонӣ”, 
масъалаҳо ва стратегияи рушди давлати Тоҷикистон, ҳукумати 
электронӣ ҳамчун консепсияи нави идоракунии давлатӣ, нақши 
технологияи иттилоотию коммуникатсионӣ дар замони муосир ва ғайра 
корҳои илмӣ-таҳқиқотиро анҷом додаанд ва мутахассисони шинохтаи 
соҳаҳои илми худ маҳсуб меёбанд.

Муассисаи пешбар Донишгоҳи миллии Тоҷикистон дар самти 
омӯзиши масъалаҳои муҳимми ҳаёти сиёсии ҷомеа, равандҳои сиёсии 
ҷомеа ва татбиқи сиёсати давлатӣ дар шароити имрӯза, саҳми назаррас 
дорад. Донишгоҳи миллии Тоҷикистон, инчунин, ба масъалаҳои 
технологияи иттилоотию коммуникатсионӣ ва нақши онҳо дар татбиқи 
ҳукумати электронӣ дар шароити Ҷумҳуриии Тоҷикистон аҳаммияти 
хосса медиҳад.

Шурои диссертатсионй қайд менамояд, ки аз тарафи довталаби 
дараҷаи илмӣ дар асоси иҷро кардани таҳқиқоти илмӣ:

- мафҳум ва моҳияти ҳукумати электронӣ ҳамчун шакли 
инноватсионии идоранамоӣ мавриди таҳлил ва баррасӣ қарор гирифта, 
хусусиятҳои таърихию зоҳиршавии он дар замони муосир нишон дода 
шудаанд;

- ҳукумати электронӣ ҳамчун зинаи нави идоракунии давлатӣ бо 
назардошти имкониятҳои нави ҳамкории байни давлат ва шаҳрвандон 
дар низоми идораи давлатӣ мавриди баррасии илмӣ қарор гирифта, 
аҳаммияти он дар рушди устувори ҷомеа асоснок карда шудааст;

- технологияи иттилоотӣ-коммуникатсионӣ дар ҷомеаи муосири 
Тоҷикистон ҷиҳати ташаккул додан ва татбиқ кардани ҳукумати 



электронӣ мавриди таҳлилу баррасӣ қарор дода шуда, самаранокии он 
дар шароити ташаккули ҷомеаи шаҳрвандӣ асоснок карда шудааст;

- заминаҳои меъёрии ҳуқуқии татбиқи ҳукумати электронӣ дар 
Ҷумҳурии Тоҷикистон дар заминаи низоми қонунгузорӣ, барнома, 
консепсия ва стратегияҳо мавриди омӯзишу таҳлил қарор гирифта, 
зарурати қабули онҳо ҳамаҷониба асоснок гардонида шудааст;

- хусусиятҳои асосии ҳукумати электронӣ дар қиёс ба низоми сиёсию 
иқтисодии кишварҳои мухталифи ҷомеаи муосир муқоиса гардида, 
татбиқи он вобаста ба шакли зуҳури режими сиёсии Ҷумҳурии 
Тоҷикистон нишон дода шудааст;

- иқдомҳо ва ташаббусҳои пешгирифтаи Пешвои миллат дар самти 
татбиқи ҳукумати электронӣ муҳим ва саривақтӣ арзёбӣ карда шуда, 
нақши сиёсати давлатӣ дар таъмини гузариш ба ҳукумати электронӣ ва 
нишон додани сатҳи мушкилот ва дурнамои рушди он дар шароити 
Ҷумҳурии Тоҷикистон мавриди баррасӣ қарор дода шуданд.

Вазифаҳои таҳқиқоти диссертатсиониро мақсади таҳқиқот муайян 
менамояд ва иҷрои онро ҳалли чунин вазифаҳо дар бар мегирад:

- таҳлилу муқоиса кардани мазмуни мафҳум ва моҳияти падидаи 
ҳуқумати электронӣ дар сарчашмаҳои илмӣ;

- таҳқиқ кардани падидаи ҳукумати электронӣ ҳамчун зинаи нави 
идоракунии дар шароити ҷомеаи муосири Тоҷикистон;

- муайян кардани нақши технологияи иттилоотию коммуникатсионӣ 
дар ташаккули ҳукумати электронӣ бо назардошти таҷрибаи кишварҳои 
пешрафта;

- коркард ва илман асоснок кардани заминаҳои меъёрии ҳуқуқии 
татбиқи ҳукумати электронӣ дар шароити Ҷумҳурии Тоҷикистон;

- тахдилу муқоиса кардани махсусиятҳои ташаккул ва инкишофи 
ҳукумати электронӣ дар шароити Ҷумҳурии Тоҷикистон дар қиёс ба 
низоми сиёсию иқтисодии кишварҳои мухталифи ҷомеаи башарӣ;

- муайян кардани нақши Пешвои миллат ва ҳадафҳои сиёсати 
давлатӣ дар таъмини гузариш ба ҳукумати электронӣ ва нишон додани 
сатҳи мушкилот ва дурнамои рушди он дар шароити Ҷумҳурии 
Тоҷикистон.

Аҳамияти амалии мавзуи таҳқиқот бо он асоснок карда мешавад, ки 
масъалаи ташаккули ҳукумати электронӣ, махсусан, дар коркарди 
иловагии барнома, стратегия ва консепсияи ташаккули ҳукумати 
электронӣ, истифода ва татбиқи самараноки дастоварҳои ТИК дар 
муносибатҳои ҷамъиятӣ, ҳамкории зичи байни давлат ва ҷомеа, ҷорӣ 
намудани коргузорӣ ба таври электронӣ ва ба сатҳи сифатан нав 



бардоштани масъулияти хизматчиёни давлатӣ, стратегияи муқовимат бо 
коррупсия. Ҳамчунин, дар коркард ва таҳияи санадҳои меърии ҳуқуқӣ 
дар самти сиёсати давлатии иттилоотӣ, баланд бардоштани малакаи 
истифодаи воситаҳои ТИК аз ҷониби аҳолӣ ва ғайра метавонанд 
истифода бурда шаванд.

Тавсияву хулосаҳо барои такмили фарҳанги истифодаи ТИК дар 
раванди сиёсӣ, идоракунии давлатӣ, табодули иттиллот ва ҳуҷҷатҳо 
байни ҳукумат ва шаҳрвандон, масъалаи омода намудани кадрҳои 
баландихтисоси соҳа, рушди низоми иттилоотӣ, зина ба зина баланд 
бардоштани сатҳи дониши хизматчиёни давлатӣ ва татбиқи усулҳои 
идоракунии электронӣ аз аҳамият орӣ намебошанд.

Аҳамияти назариявии таҳқиқот бо он асоснок карда шудааст, ки бо 
истифода аз адабиёти илмии соҳавӣ, таҳқиқоти заминавии сиёсӣ ва 
санадҳои меъёрии ҳуқуқӣ, татбиқи ҳукумати электронӣ дар ҷомеаи 
муосир таҳлил карда шудааст. Дар раванди таҳқиқот, диссертант ба 
асарҳои муҳаққиқону олимони соҳа ҳамчун заминаи илмӣ барои 
омӯзиши татбиқи ҳукумати электронӣ ва масоили марбут ба онҳо 
таваҷҷуҳи махсус зоҳир намуда, дар доираи таҳлили мантиқӣ ва 
хулосабарориҳои худ, илман ва ба таври назариявӣ роҳҳои ҳалли 
масъалаи мазкурро муайян намуда, пешниҳодҳо кардааст.

Ҳукумати электронӣ шакли инноватсионии идоранамоии давлат ва 
тақвият бахшидани ҳамкории байни давлат ва ҷомеаи шаҳрвандӣ дар 
замони муосир мебошад. Дар таҳқиқоти диссертатсионии мазкур бо 
истифода аз натиҷаи коркардҳои назариявии муҳаққиқони ватаню 
хориҷӣ ҷамъбасти назариявӣ, хулосаҳои дақиқ ва тавсияҳои амалӣ 
пешниҳод гардидааст. Натиҷаҳои таҳқиқот дар пешбурди фаъолияти 
касбии мутахассисони соҳаи сиёсатшиносӣ, ҷомеашиносӣ, таҳияи 
барномаҳои таълимӣ ва қабули санадҳои меъёрии ҳуқуқӣ муфид 
мебошанд. Хулосаҳои диссертатсия барои омӯзиши минбаъдаи татбиқи 
ҳукумати электронӣ мусоидат хоҳанд кард.

Заминаҳои асосии таҳқиқотро методҳои таърихӣ, системанокӣ ва 
муқоисавӣ ташкил менамоянд. Инчунин, дар таҳқиқот аз методҳои 
тахдилию усулҳои консептуалӣ, муқоисавӣ, таърихият, мантиқӣ, 
иҷтимоию сиёсӣ, мавриди истифода қарор дода шудааст. Инчунин, 
хулосаҳо ва натиҷаҳои диссертатсияро метавон ҳангоми таҳияи барнома, 
стратегияҳо ва консепсияҳои марбут ба ҳукумати электронӣ мавриди 
истифода қарор дод.

Баррасии эътимоднокии натиҷаҳои таҳқиқ нишон доданд, ки 
натиҷагирӣ, хулосаҳо ва пешниҳодот дар таҳқиқот дар асоси 



сарчашмаҳои назариявию методологии диссертатсия асоснок карда 
шудаанд. Эътимоднокии натиҷаҳои таҳқиқотро дақиқӣ ва саҳеҳии 
маълумот, кифоя будани ҳаҷми мавод, коркарди натиҷаҳои таҳқикот ва 
ҳаҷми интишорот, гузаронидани таҳқиқи эътимодноки рисолаи 
диссертатсионӣ тасдиқ мекунад. Хулоса ва тавсияҳо ба таҳлили илмии 
натиҷаҳои таҳқиқоти назариявӣ ва амалӣ асос ёфтаанд.

Саҳми шахсии довталаби дараҷаи илмӣ дар таҳия, коркард ва 
таҳлили ҳамаҷонибаи мавзуи таҳқиқоти диссертатсионӣ маҳсули 
чандинсолаи фаъолияти илмии муаллиф мебошад. Ҳамаи давраи 
иҷроиши нақшаи кории илмӣ - таҳқиқотии пешбинишуда бо иштирок ва 
пешниҳоди бевоситаи муаллиф роҳандозӣ шудаанд. Саҳми шахсии 
муаллиф дар муайян намудани мақсад, вазифаҳо, объект ва предмети 
таҳқиқот, гузоштани масъалаҳои асосии таҳқиқот, коркард ва шарҳи 
маълумотҳои бадастомада, коркарди муқаррароти назариявӣ ва методӣ, 
пешниҳод намудани тавсияҳои амалӣ инъикос меёбад. Хулосаҳое, ки дар 
диссертатсия ба назар мерасанд, натиҷаи таҳқиқоти мустакилонаи 
унвонҷӯ ба шумор мераванд.

Маҷлиси Шурои диссертатсионӣ аз таърихи 13 декабри соли 2025 
дар бораи сазовор донистани Расулзод Лоиқ Холиқ ба дарёфти дараҷаи 
илмии номзади илмҳои сиёсӣ қарор қабул намуд.

Ҳангоми гузаронидани овоздиҳии пинҳонӣ дар Шурои 
диссертатсионӣ 15 - нафар иштирок доштанд, аз ҷумла докторони илм аз 
рӯйи ихтисоси диссертатсияи баррасишаванда 5 нафар.

Аз 15 - афар иштирокчиён, ки дар маҷлиси Шуро ҳозир буданд, овоз 
доданд: тарафдор 13- муқобил 2, бюллетенҳои беэътибор —нест.

Котиби илмии
Шурои диссертатсиош 
номзади илмҳои сиёсӣ

